
Article / Original Paper
THE ROLE OF LEARNER-CENTRED EDUCATIONAL TECHNOLOGIES

IN DEVELOPING CREATIVE THINKING AMONG PROSPECTIVE TEACHERS

Sulaymanova Dildora Nazarovna
Associate Professor, SamSU

Abstract. This article reveals the improvement of future teachers on the basis of a cratic approach and technology
of joint learning, which is aimed at the personality of students.

Keywords: creativity, creative thinking, the future teacher, human-oriented technology, formation.

BO‘LAJAK O‘QITUVCHILARDA KREATIV TAFAKKURNI SHAKLLANTIRISHDA
SHAXSGA YO‘NALTIRILGAN TA’LIM TEXNOLOGIYALARINING ROLI

Sulaymanova Dildora Nazarovna
SamDU dotsenti

Annotatsiya. Mazkur magqolada bo‘lajak o‘gituvchilarida kreativ tafakkurni shakllantirishda shaxsga
yo‘naltirilgan ta’lim texnologiyalarining o‘rni yoritilgan.

Kalit so‘zlar: kreativlik, kreativ tafakkur, bo‘lajak o‘qituvchi, shaxsga yo‘naltirilgan texnologiya, shakllantirish.

DOI: https://doi.org/10.47390/SPR1342V5111Y2025N44

Jamiyatning har tomonlama ravnagq topishi, taraqqiy etishi ta’limning rivojlanishiga va
mazmunan takomillashib borishiga bog‘liq. Ta’lim sohasidagi eng katta potensial kuch bu
shaxsdir. Bizga ma’lumki, har bir fan kabi zamonaviy pedagogikaning maqsadi mustaqil
fikrlaydigan va faoliyat yuritadigan, jamiyat hayotida faol ishtirok etadigan shaxsni
tarbiyalashdan iborat. Ma’lumki, hozirgi kunga kelib, insonning intellektual darajasi uning qay
darajada ko‘p bilimlarni egallaganligi, xotirasida ma’lumot va dalillarni qanchalik kop saqlab
qolganligiga emas, balki tanqidiy, tahliliy, ijodiy tahlil orqali zarur bilimlarni ajrata olishi,
axborotlarni mulohazadan o‘tkazib, mustaqil yechimga kela olishi bilan belgilanadi.

Albatta, ta’lim jarayonida bo‘lajak mutaxassisda kreativ (ijodiy) tafakkurni
shakllantirish bugungi kundagi ta’lim oldiga qo‘yilgan asosiy vazifalardan biri desak mubolag‘a
bo‘lmaydi. Zero, ta’lim sohasida olib borilayotgan islohotlar talabalarning atrofdagilar bilan
muomala qilishga, mavjud vazifalarni to‘g'ri baholashga, mustaqil, tanqidiy, ijodiy fikrlashga
imkon beradigan o‘quv vaziyatlarini tashkil etish zaruriyatini qo‘ymoqda. Bu esa ta'lim
jarayonida bo‘lg'usi mutaxassislarning shu jumladan, bo‘lajak boshlang‘ich sinf
o‘gituvchilarining individual imkoniyatlariga qarab, ularning bilish faolligini oshirish, tanqidiy,
ijjodiy tafakkurini shakllantirish orqali kelgusi pedagogik faoliyatga tayyorlashning nazariy-
amaliy asoslarini ishlab chiqishni taqozo etadi. Aynan shaxsga yo‘naltirilgan ta’limda nafaqat
talaba shaxsining intellektual darajasini kuchaytirishga, balki ulardagi kreativ (ijodiy)
tafakkurni shakllantirish va rivojlantirish nazarda tutilgan. Shaxsning ma’naviyati yuksalishi

bilan uning fikrlashi va tafakkuri ham rivojlanib, shakllanib boradi. Zero, tafakkur insonning
shunday aqliy faoliyatidirki, bu faoliyat voqelikni eng aniq (to‘gri), to‘liq, chuqur va
umumlashtirib aks ettirishiga (bilishga), insonning yanada ogqilona amaliy faoliyat bilan
shug‘ullanishiga imkon beradi. Kreativlik - (lot, “create”-yaratish, “creative”-yaratuvchi,
ijjodkor) individning yangi g'oyalarni ishlab chiqarishga tayyorgarlikni tavsiflovchi va mustaqil
omil sifatida iqtidorlilikning tarkibiga kiruvchi ijodiy qobiliyati ma’nosini ifodalaydi. Kreativ
tafakkur esa tafakkurning ijod jarayonini tashkil etish va ijod natijalari (mahsullari)ni
bashoratlashni ifodalovchi tushuncha sanaladi.

Kreativ fikrlash o‘gituvchi faoliyatida yaqqol ko‘rinib turishi lozim. Shu ma’noda
o‘gituvchining ijodkorligi kasbiy faoliyatiga ijodiy (kreativ) yondashuvida aks etadi. Kreativlik
pedagogning an’anaviy pedagogik fikrlashdan farqli ravishda ta’lim va tarbiya jarayonining
samaradorligini ta’'minlashga xizmat qiluvchi yangi g‘oyalarni yaratish, shuningdek, mavjud
pedagogik muammolarni ijobiy hal qilishga bo‘lgan tayyorgarligini tavsiflovchi xususiyatidir.
O‘qituvchining kreativligi faoliyatining quyidagi holatlarida namoyon bo'lishi zarur:

1) Ofgituvchilar tomonidan o‘quv fanlarini past o‘zlashtirayotgan va ularni o‘rganishga
zerikarli deb hisoblayotgan talabalar e’tiborlarini fan asoslarini o‘zlashtirishga jalb
etish;

2) O‘qgituvchilarga talabalarda kreativ fikrlash va ijodiy faoliyat natijalarini
rag'batlantirishga xizmat qiladigan strategiya va vositalarni tavsiya etish orqali
auditoriyada ulardan samarali foydalanishlari uchun imkoniyat yaratish.
O‘qituvchining kreativlik sifatlarga ega bo‘lmasligi sababli talabalar qizigarli va ajoyib

g'‘oyalarga ega bo‘lsalar-da, biroq ularni ifodalashda sustkashlikka yo‘l qo‘yadilar. Natijada
ta’lim jarayonida qo‘llanilayotgan metodlar talabalarda erkin, mustaqil fikrlash ko‘nikmalarini
shakllantirishga xizmat qilmasligi bilan belgilanadi.

O‘qgituvchida kreativlik sifatlari o‘z-o‘zidan rivojlanmaydi. Shunga ko‘ra tadqiqotlarda
shaxs (jumladan, pedagog)larda kreativlik sifatlarini muvaffaqiyatli rivojlantirishning bir qator
yo'llari yoritilgan. Patti Drepeau tomonidan shaxs (pedagog)larda kreativlik sifatlari
muvaffaqiyatli rivojlantirishning to‘rtta yo‘li ko‘rsatilgan:

1-yo'l: kreativ fikrlash ko‘nikmasini shakllantirish.

2-yo‘l: amaliy kreativ harakat ko‘nikmalarini rivojlantirish.

3-yo'l: kreativ faoliyat jarayonlarni tashkil etish.

4-yo'l: kreativ mahsulot (ishlanma)lardan foydalanish.

Muallif tomonidan tavsiya qilingan ushbu strategiya talabalarda kreativlikni
rivojlantirishda o‘qituvchilar uchun qo‘l kelishi hamda talabalarda o‘quv fanlarini o‘rganishga
bo‘lgan qiziqish, intilishni rivojlantirishi shubhasiz [1, 6-b].

Ta’lim jarayonida shaxsga murojaat qilmaslikning iloji yo‘q. Shaxsga yo‘naltirilgan ta’lim
texnologiyalari talaba shaxsini butun bir ta’lim tizimining markaziga qo‘yadi va unga tabiatan
berilgan qobiliyatini ro‘yobga chiqarishi uchun har tomonlama qulay, xavfsiz, erkin shart-
sharoit yaratadi. Talaba shaxsi bu texnologiyada nafaqat subyekt, balki keng imkoniyatlar
berilgan subyekt bo‘lib, u ta’lim tizimidagi asosiy bo‘lmagan magqsadlarga erishish vositasi
emas, balki uning asosiy maqgsadi hisoblanadi.

Shaxsga yo‘naltirilgan ta’lim talaba shaxsidagi mustagqillik, tashabbuskorlik, ijodiylikni
his etish kabi sifatlarni tarbiyalaydi. [2, 86-87 b]. Ushbu texnologiyaning diqqat markazida turli
hayotiy vaziyatlarda ongli tanlashga qobiliyatli, yangi tajribalarni idrok etishga tayyor, o'z

imkoniyatlarni o‘zi amalga oshirishga ishtiyogmand noyob inson turadi. Bunday shaxsning
muvaffaqiyati an’anaviy texnologiyadagi bilim va ijtimoiy me’yorlarni tarbiyalanuvchilarga
formal uzatishdan farqli ravishda, erkin fikrli shaxsni shakllantirish ekanligini bildiradi.

Bundan tashqari ushbu texnologiyalarning o‘ziga xosligi shundaki, ular shaxs
rivojlanishini qandaydir buyurtma asosida shakllantirishga emas, aksincha uning (shaxsning)
tabiiy qobiliyatlari asosida shakllantirishga yo‘naltirilgan bo‘ladi.

Ta’'lim mazmuni o‘zida bola shaxsi shakllanishi va rivojlanishidan kelib chiquvchi
mubhitni aks ettiradi. Uning insonparvarlik xususiyati insonga, insonparvar me’yorlarga va
ideallarga e’tibor garatilganligidir.

Shaxsga yo‘naltirilgan texnologiya har bir talabaning individual o‘ziga xosligi bilan
bogliglikda ta’lim va tarbiyaning metod va vositalarini izlab topishga harakat qiladi.
Texnologiya an’anaviy texnologiyadagi bolaga avtoritar, mustagqilligini e’tirof etmagan xolda
qarashga qarama-qarshi qo‘yiladi. Sevish, g‘amxo‘rlik, hamkorlik asosida shaxs ijodiyligi va
0‘zini-ozi rivojlantirishi uchun sharoit yaratadi. Zotan o‘qitishning shaxsga yo‘naltirilgan
texnologiyalariga quyidagi asosiy tamoyillar xosdir:

e insonparvarlik, ya’'ni insonga har tomonlama hurmat va muhabbat ko‘rsatish, unga
yordamlashish, uning ijodiy qobiliyatiga ishonch bilan qarash, zo‘rlashdan to‘la voz
kechish;

e hamkorlik, ya’'ni pedagog va o‘quvchilar munosabatidagi demokratizm, tenglik,
sheriklik;

e erkin tarbiyalash, ya'ni shaxsga uning hayot faoliyatini keng yoki tor doirasida tanlab
olish erkinligi va mustaqillikni berish, natijalarni tashqi ta’sirdan emas, ichki
hissiyotlardan  keltirib  chiqgarish. Shaxsga yo'naltirilgan texnologiyalarning
kommunikativ asosi-pedagogik jarayonda o‘quvchiga insoniy-shaxsiy yondashuv
hisoblanadi.

Yuqorida aytilganidek, shaxsga yo‘naltirilgan ta’lim texnologiyalarida pedagogik
jarayonda shaxs obyekt emas, subyekt hisoblanadi; har bir talaba qobiliyat egasi, ko‘pchiligi esa
iste’dod egasi sanaladi; yuqori etik qadriyatlar (saxiylik, muhabbat, mehnatsevarlik, vijdon va
boshgalar) shaxsning ustuvor xislatlari sifatida tan olinadi.

Talabalarda kreativ tafakkurni shakllantirishga xizmat qiladigan shaxsga yo‘naltirilgan
ta’lim texnologiyalari quyidagilar sanaladi:

Shaxsga yo‘naltirilgan
ta’lim texnologiyasi

Talabalarda kreativ tafakkurni shakllantirish mazmuni

Shaxsga insonparvarlik
yondashuvi

Texnologiya o‘zining insoniyligi, psixoterapevtik yo‘nalishi
bilan ajralib turadi. Ushbu texnologiyaning mazmuni talaba
shaxsini xar tomonlama qo‘llab-quvvatlash va talabani ijodiy
gobiliyatlarini rivojlantirishdir. Talabaga nisbatan hurmat va
mehr bilan qarash va majburiylikdan voz kechishdan iboratdir

Hamkorlik texnologiyasi.

Bu texnologiya demokratiya, hamkorlik, tenglik kabi g‘oyalar
asosida qurilgan bo‘lib, o‘qituvchi va talaba orasidagi
munosabatlar subyekt-subyekt sifatida qaraladi. Birgalikda
ta’lim jarayoni tashkil etiladi va birgalikda ijod etiladi.

Ushbu texnologiyada pedagog tomonidan muammoli vaziyatlar
yaratiladi va uni yechish uchun talabalarning faol mustaqil
faoliyati tashkil etiladi. O‘quv materialini muammoli tagdim
etilishining mohiyati shundaki, unda o‘qituvchi bilimlarni
tayyor holda tagdim etmasdan, o‘quvchilar oldiga muammoli
masalalar qo‘yadi, ularni yechimining yo‘llari va vositalarini
izlashga undaydi. Muammo, yangi bilimlar va harakat usullar
sari, 0'zi yo‘lga boshlaydi.

Muammoli o'qitish
texnologiyasi.
Tabaqalashtirilgan

o'qitish texnologiyasi.

O‘quv jarayonining tashkil etishni bu shakli umumiy didaktika
tizimiga asoslangan bo‘lib, maxsus tashkil ettirilgan
talabalarning gomogen guruhlarda, o'quv jarayonini
maxsuslashtirishni ta’'minlaydi. Talabalar individual psixologik,
aqliy rivojlanish darajalari, ijodiy fikrlashlariga ko‘rar
tabaqalashtiriladi.

Individuallashtirilgan
o'qitish texnologiyasi.

Individuallashtirilgan o‘qitishning asosi, talabaning individual-
pedagogik xususiyatlarini o‘rnatish hisoblanadi. Bu texnologiya

asosida talabalarda mustaqillik, mehnatsevarlik, ijodiyot
fazilatlari shakllantiriladi.
O'yin texnologiyasi. Bu faoliyat jamoatchilik tajribasini qayta tiklash va

o‘zlashtirishga garatilgan, o‘qitishni aniq maqgsad qilib qo‘ygan
vaziyatlar sharoitida pedagogik natijalarni yaqqol ko‘rinishda

namoyon etadi, bunda holatni o0%z-0zini boshqarilishi
takomillashtiriladi. Bu texnologiya mavzuni o‘zlashtirish,
takrorlash, ijodiy qobiliyatlarni rivojlantirish vazifalarini

bajarish imkonini beradi.

Erkin
texnologiyasi.

tarbiya

Talabaga tanlash, mustaqillik erkinligi beriladi. Talaba ozi
tanlagan vosita va mazmunni to‘liq qabul qiladi, xamda bu
faoliyatni xohish bilan bajaradi. Ichki ehtiyoj bilan uyg‘unlik
hosil bo‘ladi.

Ne 11 (5) - 2025

Zamonaviy sharoitda ta’lim jarayonining barcha imkoniyatlariga ko‘ra shaxsni
rivojlantirish, ijtimoiylashtirish va unda mustaqil, tanqidiy, ijodiy fikrlash qobiliyatini
tarbiyalashga yo‘naltirish talab gilinmoqda. O‘zida ana shu imkoniyatlarni namoyon eta olgan
ta’lim shaxsga yo‘naltirilgan ta’limdir. Zero shaxsga yo‘naltirilgan ta’lim-talabaning fikrlash va
harakat strategiyasini inobatga olgan holda uning shaxsi,
gobiliyatlarini rivojlantirishga yo‘naltirilgan ta’limdir. Bu ta’lim o‘qitish muhitning talaba
imkoniyatiga moslashtirilishini nazarda tutadi. Shaxsga yo‘naltirilgan ta’limning o‘ziga xos

o‘ziga xo0s xususiyatlari,

jihati ta’lim oluvchi shaxsini tan olish, uni har tomonlama rivojlantirish uchun qulay, zarur
muhitni yaratishdan iborat.

Shaxsga yo‘naltirilgan ta’lim talabani ta’lim tizimiga pedagog sifatida har bir talabaning
hurmati va ishonchini qozona olishi moslashtirishini emas, aksincha, uning individual
xususiyatlarini inobatga olgan holda har tomonlama rivojlanishi, shaxs sifatida kamolga yetishi
uchun zarur shart-sharoitlarni yaratishni nazarda tutadi. Bu turdagi ta’lim talabalarni 0‘z-0‘zini
rivojlantirishga, mustagqil bilim olishga o‘zining ichki imkoniyati, qobiliyatlarini to‘la namoyon
eta olish, eng asosiysi kreativ tafakkurlarining shakllanishi uchun zarur sharoitni vujudga
keltiradi.

